
ҚАЗАҚСТАНДАҒЫ МЕМЛЕКЕТТІК ЭТОНОСАЯСАТ ЖӘНЕ 

БАҚ:ТАРИХЫ, ҚАЛЫПТАСУ КЕЗЕҢІ 

 

БОЛАТОВА Гҥлжауһар Жамбылқызы 
Филология ғылымдарының кандидаты, Л.Н. Гумилев атындағы Еуразия 

ұлттық университеті Журналистика және саясаттану факультеті Баспасӛз және 

баспа ісі кафедрасының доценті, Астана қаласы 

АМАНЖОЛОВ  Бекарыстан Нҧрланҧлы 
Л.Н. Гумилев атындағы Еуразия ұлттық университеті Журналистика 

мамандығының магистранты, Астана қаласы 

 

Қазақстан Республикасындағы мемлекеттік этносаясат ҧғымын 

зерделемес алдын негізгі тірек сӛздерді, оның қалыптасу тарихын терең 

талдап ӛткен жӛн. Этнос сӛзі - ортақ сипаттары бар, ӛзіндік сана-сезімі, 

мәдениеті, тілі тарихының тҧрақты ерекшеліктері ортақ адамдардың 

белгілі бір аумақта тарихи қалыптасқан тҧрақты қауымдастығы [1;131] 

деген мағынаны білдіреді. «Демос» немесе кӛпшілігіміз білетін халық 

сӛзінен айырмашылығы бҧл сӛз жергілікті жердің тҧрғылықты халқын 

атауға арналған сӛз. Қазақстандық саяси энциклопедияда этнос табиғи 

тарихи қалыптасқан орнықты адамдар қауымдастығы ретінде белгіленеді. 

Кӛптеген этностар диаспоралар деп те аталады. Бҧл туралы «Этносаясат 

негіздері және Қазақстандық біртектіліктің қалыптасуы» оқу қҧралында 

жіті жазылып, жан-жақты тоқталып ӛткен. Онда «Диаспора – ҧлттық-

мәдени азшылықтың кҥрделі бір тҥрі» [2;9] ретінде кӛрсетілген. Оның тҥп 

тарихи мағынасы кезіндегі еврей халқының қоныс аударуымен тікелей 

байланысты екені баршамызға белгілі. Дегенмен, Қазақстандағы 

этностардың пайда болуын қай уақыт аралығын жатқыза аламыз? Кӛптеген 

деректерге сҥйене отырып, Ресей патшалығының 1864 жылғы Әулие ата 

бекінісін, жалпы Оңтҥстік ӛңірді жаулап алғаннан кейінгі аралықта қазақ 

даласына алғашқы переселендерді кӛшіріп бастауы этностардың 

қалыптасуының алғы шарты деп айтуға толық негіз бар. Біріншіден, ол 

кезеңге дейін қазақ даласында тек Ҥш жҥздің қарамағындағы халық пен ел 

билеп, кҥн кешті. Екіншіден, тіпті, Хиуа, Бҧқар хандықтарымен қарым-

қатынас арагідік жақын болса да, олардың Қазақ хандығында қоныстанып, 

бірге ӛмір сҥргендіктері туралы дерек жоқтың қасы. Сондықтанда, бҧл 

кҥнгі Тәуелсіз Қазақстандағы этностар менен диаспоралардың қалыптасуы 

– біздің Ресей патшалығы қҧрамына кіруімізбен етене байланысты деп 

айтуға болады. 1867-1868 жж Далалық ӛлке және Тҥркістанды басқару 

туралы «Уақытша ереже» қабылданғаннан бастап, Қазақстан менен Орта 

Азия Ресей империясының отары аталғаны тарихтан аян. Араға 3 жыл 

салып, Тҥркістан генерал-губернаторының бҧйрығына сәйкес 1870 

жылдың 28 сәуірінен бастап Ташкентте «Туркестанские ведомости» 

газетіне қосымша ретінде «Тҥркістан уәлияты» деген алғашқы қазақ газеті 

басылып шықты. Міне, осы кезеңдерден бері жарық кӛрген газеттер менен 

журналдар қазақ жеріне қоныстанған, кейіннен иесі атанған орыстар 

туралы кӛптеген мақалалар жазып жатты. Сол кезеңдегі қазақ жерінің 

талан-таражға тҥсіп, шҧрайлы аймақтарының орыстың бай кӛпестеріне 

берілуі және олардың орнығуы алғашқы диаспоралардың келуін 

дәлелдейді. Мысалға, 1925 жылы Семей қаласында жарық кӛрген «Таң» 

журналының шаруашылық бӛлімінде Шайқы деген бҥркенші атпен 

шыққан журналист «Қазақты қоныстандыру мәселесі» атты мақаласында 

[3;232] қазақтардың шҧрайлы жерлерге орыс халқымен бірлесіп кӛшіріліп, 

оларды отырықшылық іске баулып жатқандығын баса атап ӛткен. Оны: 

«сонымен кӛреміз, сәбет ӛкіметінің жер туралы тҧтынған жолы қазақ 

еңбекшілерін тағы да дҧрыс жерге орналастырып, баяғы ӛмірдің кӛркем 

уақытына жеткізбек» [3;234] деген жолдарынан анық аңғара аламыз. 

Болмаса дәл сол «Таң» журналының келесі бір нӛмірінде жарық кӛрген 

«Жер заңын кедейлерге жақындату керек» атты мақалада [4;224] керісінше 

қазақты сусыз, шӛпсіз жерге қаңғытып жіберіп, шҧрайлы жерлеріне орыс 

шаруаларын қоныстандыруын жазып, ӛз жерімізде ӛзіміздің орнықты ӛмір 

сҥре алмай жатқандығымызды баяндап ӛткен. Ӛзге этностардың сіңісуі 

алғашында кӛптеген қиындықтар тудырды. Айталық, 1915 жылы жарық 

кӛрген «Айқап» журналының кезекті бір нӛмірінде [5;278] Ғ.Маликов 

Петропавл оязындағы Проснау болысында болған Амандас есімді қазақ 

жігіттің ҥйін ҧрлыққа тҥскен хақолдар жайлы баяндап, кейін олардың ісі 

қаралып жатқандығын жазып отырған. Сол тҧстары мҧндай ақпараттар 

этностық болып ерекшеленбесе де, алғашқы қазақ даласының тарихи 

иелері менен переселендері арасындағы этносаясаттың БАҚ-тағы алғашқы 

кӛрінісі ретінде атауға толық негіз бар. Себебі, қазақ халқыменен жаңадан 

қоныстанған ӛзге ҧлт ӛкілдері арасындағы барлық деңгейдегі мәселелер 

этностық қарым-қатынастың ашық сипаты болып табылады. Кейінгі 1928 

жылдардан бергі поляк, кәріс, неміс және ӛзге де ҧлттардың қазақ 

даласына қоныстануы және олардың барлық деңгейдегі басылымдарда 

шығып отыруы – Қазақстандағы этносаясаттың алғашқы тарихы және 

БАҚ-тағы кӛрінісі ретінде танылады. 

Кейін тарихтан белгілі 1991 жылы еліміз Тәуелсіздік алып, әлем 

картасында Қазақстан Республикасы атты мемлекет пайда болды. Тоқырау 

жылдарында елдің біртҧтастығы менен бірлікте ӛмір сҥруі аса қажет және 

міндетті істердің бірі саналды. Кеңес ҥкіметі тараған кезде Қазақстан 

аумағында 130-дан астам ҧлт пен ҧлыс ӛмір сҥріп жатты. Олар Кеңес 

ҥкіметінде бір идеология астында кҥн кешсе, ендігі кезекте бҧлыңғыр 

болашақ кӛрген азаматтар пайда бола бастады. Алты миллионнан сәл 

асатын [6] қазақтардың негізгі ҧлт атануы ӛте кҥрделі сҧрақ болатын. 

Дегенмен, ымыраға келе білген халық дҥрлікпей, ӛтпелі кезеңді бірлесе 

еңсере білді. Араға бір жыл салып, мемлекет басшысы, ҧлт кӛшбасшысы 

Н.Ә.Назарбаев Қазақстан халықтарының форумын ӛткізсе, 1995 жылы 1 

наурызда ӛз жанынан консультативті-кеңесші орган мәртебесіне ие 

Қазақстан халқы Ассамблеясын қҧру туралы жарлыққа қол қойды. Міне, 

осы кезеңдерде бҧқаралық ақпарат қҧралдарының маңызы зор болатын. 

Енді ғана етек жиған елдің бҥтіндігін бекемдеп, еңсесін тіктеуде 

басылымдар менен телеарналардың, барлық деңгейдегі ақпарат 

қҧралдарының қажеттігі қара судан да зор сҧраныста тҧрды. Одан қалды 

батыстық теріс идеялардың арбауынан қорғап, таза сана қалауда да БАҚ 

ерекше рӛл ойнады. Бҧл туралы ҚР президенті Нҧрсҧлтан Әбішҧлы ӛзінің 

2003 жылы жарық кӛрген «Сындарлы он жыл» кітабында толық баяндап 

ӛткен. Бҧл кҥні еліміздің бас газеті «Егемен Қазақстаннан» бастап, оң 

кӛзқарастағы барлық басылымдар менен онлайн порталдар ҚХА 

(Қазақстан халқы Ассамблеясы) қызметін баяндап, оның атқарып жатқан 

істерін жарыса жазуда. Мҧның бірнеше себептері бар. Біріншіден, 

Қазақстандағы ҧлт пен этностар арасындағы теңдікті ҧстау және олардың 

бірлігін нығайта тҥсу мәселесі. Сӛзсіз, әрбір оқырман аталған органның 

дҧрыс іс жасап, ӛзге этностармен қатарлас, ҥзеңгелес екенін сезінуі елдегі 

тҧрақтылықтың алғы шарты болып табылады. Екіншіден, ӛзге этностар 

ӛздерінің қҧқықтарының тапталмағандықтарын, дискриминацияға 

ҧшарамағандықтарын сезінулері керек. Елдегі азшылық топты қҧрайтын 

оларға осындай ерекше кӛңіл бӛліну орынды болып табылады. Ҥшіншіден, 

басылымдар сондай жарияланымдар арқылы елдегі этносаясатты 

жҥргізуде таптырмас қҧрал екендіктерін тағы бір дәлелдей тҥседі. Осы 

тҧста «Егемен Қазақстан» газетінің №122 санында жарық кӛрген 

«Ассамблея жас стартаперлерді марапаттады» атты мақаласын [7;10] 

қарастырып кӛрелік. Алғашында кәдімгі стартап жобалардың қорытынды 

мақаласы деп ойлауға болады. Дегенмен, мақала «Ассамблеяның 

«Жаңғыру жолы» атты жаңа жастар қозғалысы «жастарды жаңғырту 

аясында біріктіруі керек» деген мемлекет басшысының сӛзімен бастау 

алады. Әрі қарай Астана қаласында әр ӛңірден келген 50 делегаттың 

жобалары, шараға қатысқан тҧлғалар тізбектеліп кете береді. Бірақ, 

алғашқы сӛз «жастарды жаңғырту аясынды біріктіру керек» деген пайым 

негізгі қҧраушы, мақсатты ой болып тҧр. Бҧқаралық ақпарат қҧралдары 

этностық мәселеге келгенде астыртын болсын, яки ашық ҥлгіде елдің 

бірлікте, тҧрақтылықты тҧруын насихаттайды немесе соларға қатысты 

мәселені жіті назарға алу қажеттігін кӛрсетеді. Екі бірдей этнос арасында 

болған текетіресте олардың этностарын тҥстеп кӛрсетпей, Қазақстан 

Республикасының  азаматы деп атаса, толағай жеңістер менен ӛзге де 

позитивті оқиғаларда оларды ерекшелеуге кӛңіл бӛледі. Ол да ӛз кезегінде 

этносаясаттың оң бағытта қалыптасуына белгілі деңгейде ӛз септігін 

тигізеді.  

Кез-келген идеяны бҧқаралық ақпарат қҧралдарында жариялау ҥшін 

оның белгілі бір символы, негізі қажет. Одан қалды сол оймен ҧштасатын, 

идеяның тіреушісі болатын тҧлғаның да маңызы зор. Мемлекеттік 

деңгейде этносаясатты жҥргізуде мемлекет басшысы таптырмас байлық 

болып табылады. Ақпарат қҧралдары этностарға немесе ҧлыстарға 

қатысты мәселелерді қозғағанда, болмаса сӛз еткенде Елбасының қанатты 

сӛздерін, ӛмірлік мысалдарын яки сол тҧлғаға қатысты жәйіттерді 

жариялауға кӛңіл бӛледі. Тіпті, мемлекет басшысымен болатын жыл 

сайынғы тікелей эфирдегі сҧхбатта да елдегі этносаралық жағдайды 

міндетті тҥрде тілге тиек етеді. «Qazaqstan Zamany» газеті №49 санында 

[8;2] мемлекет басшысының «Россия-1» арнасына берген сҧхбаты 

барысындағы бір ҥзінді ойды жариялады. Мақала «Мен екі – туған қазақ 

және орыс мәдениетінде тәрбиелендім» деп аталды. Елбасы Ресей 

Федерациясының бас арнасына берген сҧхбаты барысында Қазақстан-

Ресей жағдайын кеңінен тарқатып келіп, қорытпа ойда екі мәдениетте 

тәрбиеленген азамат екенін, Кеңес ҥкіметі сондай болмысты барлық 

тҧрғындарына қҧя білгендігін атап ӛтеді. Гәп қайда? Гәп мынада. 

Қарамағында 130-дан астам ҧлт пен ҧлыстар ӛмір сҥретін мемлекетті 

басқаратын президент бір ҧлтқа, болмаса этносқа ерекше кӛңіл бӛлуі 

ақталмаған іс. Мҧндай тҧлға, елдегі барлық азаматтарға тең қарап, 

олардың қҧқықтарын тең дәрежеде қорғауы тиіс. Міне, бірнеше қатар 

сӛйлем осындай ізгілікті ойды сипаттайды. Бір ғана мысал, 2012 жылғы 

Франциядағы президенттік сайлауда Франсуа Олланд пенен сол кездегі 

президент Николя Саркози ақтық бәсекеге тҥсті. Еуропадаға беделі еселі 

елдің президент сайлауы әлем назарын аударды. Сол тҧста Францияның 

жетекші телеарналары болып табылатын «ТF 1» менен «France 2» 

арналары тікелей эфирде ҥш сағаттық теледебат ӛткізді. Осы теледебат 

Франсуа Олландтың жеңіске жетуін жеделдетті. Себеп, Николя Саркозидің 

ҧлтшылдыққа салынып, елдегі француздарды ерекшелеп, арабтар менен 

ӛзге де этностарды екінші деңгейлі санайтындығын астарлы болсын 

жеткізуінде. Сол бір теледебаттан соң Саркозидің жақтастары болып 

келген этностар менен ҧлыстар ойларын ӛзгертіп, оның жанында ӛзін 

нейтралды ҧстана білген Олландқа дауыс беруді жӛн санады. Міне, бір 

ғана ақпарат қҧралында болған кішкентай ғана келеңсіздік бҥтін бір елді 

басқаратын президентті анықтауда аса маңызды рӛл ойнап кетті. Мҧндай 

жағдаяттар легі әлемдегі мықты державалардың ӛзі ӛзіндік саясатына 

бҧқаралық ақпарат қҧралдары арқылы насихаттап, кеңінен жҥргізетіндігін 

дәлелдей тҥседі. Қазақстан Республикасы дамушы ел болғандықтан және 

сол дамыған елдердің тәжірибелерін кеңінен қолданатындығымыздан 

мемлекеттік этносаясатты жҥргізуде де жетекшеі елдердің мысалдарына 

кӛңіл бӛлгеніміз абзал.  

Қорыта келе, мемлекеттегі этносаясатты бар болмысында сипаттау, 

оны насихаттау менен барынша дҧрыс бағытта таралуында бҧқаралық 

ақпарат қҧралдарының алар орны орасан зор маңызды болып табылады. 

оны орынды пайдаланып, дҧрыс салаға бағыттай білсек, елдегі тҧрақтылық 

пенен бірлік мығымдала тҥсіп, әрі қарай беки бермек. 

 

Пайдаланылған әдебиеттер: 

Аннотация: Ішкі және сыртқы туризмді дамытуға ықпал ететін 

коммуникациялық қҧралдардың бірі – ақпарат беру. Туристердің 

қызығушылығын тудыратын ақпараттарда елдегі тарихи-мәдени 

орындарды кӛрсету маңызды. Және бҧл туралы әлеуметтік желіде 

туристердің ӛздері тарататын ақпараттардың ықпалы кҥшейіп келеді. 

Әсіресе, нақты деректерге ғана емес, тҥрлі аңыздарға қҧрылған 

ақпараттардың да саяхатшылар ҥшін тартымды болары сӛзсіз. Бҧл 

мақалада осындай маңызы бар кейбір тарихи орындар туралы деректерді 

Қазақстан туризмін насихаттау мақсатындағы мақалаларда қолданудың 

ерекшеліктері және ақпарат таратудың жаңа тәсілдері туралы баяндалады.   

Тҥйін сӛздер: туризм, ақпарат, Қазақ елі, тарихи-мәдени орындар 

«ҚР туристік саласын дамытудың 2023 жылға дейінгі 

тҧжырымдамасында» «Елдің имиджін тиімді жылжыту және ҥлкен 

туристік ағынды тарту ҥшін шетелде сонымен қатар ел ішінде кең 

ауқымды маркетингтік және жарнамалық науқан жҥргізілетін болады» 

делінген [1]. 


